20/01/2020

E hénég, 20 janar 2020 - Shenjtori i dités.

Oshénar Efthimi i Madh. Petro Doganieri. Déshmorét Inai, Rimai etj. Déshmor i ri
Zaharia.

- Oshénar Efthimi i Madh -

Ashtu si shén Andoni pér Egjiptin, disa vite mé voné, ati yné i shenjté, Efthimi, ishte
themeluesi dhe ati i madh i |évizjes monakale gé do té mbushte shkretétirén e
Palestinés. lu dha prindérve nga Peréndia, sepse ata pér shumé kohé nuk kishin
fémijé dhe, si fryt i lutjeve té tyre, lindi mé 378 né Militiné, né Armeniné e Vogél, si
shenjé pararendése e periudhés sé gézueshme dhe paqgésore gé do té kalonte
Kisha, pasi ishte turbulluar pér 40 vjet nga persekutimi arian. Né moshén 13-
vjecare, kur humbi té atin, e €ma e besoi tek episkopi Otrios, i cili, si dalloi pélgimin
e Peréndisé te fémija, e pagézoi dhe e caktoi lexues té kishés sé tij. U rrit né
shtepiné episkopale me virtyt, vetépérmbajtje duke zbatuar Shkrimin e Shenjté dhe
shumé herét mésoi té kryente shérbesa hyjnore me friké Peréndie dhe té lutej me
zemér té pérgendruar. Dilte vetém kur duhej té vizitonte murgjit pérreth, dhe né
cdo kreshmé, qé nga Theofania e deri pér Pashké, hynte thellé né shkretétiré pér té
jetuar né heshtje dhe vetmi, duke imituar profetin llia dhe shén Joan Pagézorin.



Duke shkélgyer nga kéto virtyte, u hirotonis prift gé né moshén 19-vjecare dhe
njékohésisht u emérua drejtues i té gjitha manastireve té diogezés. U mor me kété
detyré pér 10 vjet, por, duke paré se nderimet pérbénin pengesé pér virtytin, u
largua drejt Jerusalemit, duke déshiruar té imitonte Zotin toné Jisu Krisht né
shkretétiré. Qéndroi pér pak kohé né njé qeli té vetmuar jashté lavrés sé Faranit,
themeluar mé shumeé se njé shekull pérpara nga shén Haritoni (28 shtator), ku, i
shkujdesur nga cdo merak, lutej e kreshmonte, thurte litaré, qé té mos béhej barre
pér askénd. Lidhi miqgési té ngushté shpirtérore me fqinjin e tij, Theoktistin (3
shtator); si njéri dhe tjetri kishin gjithcka té pérbashkét, mendimin, ményrén e
jetesés dhe ishin si njé shpirt né dy trupa. Efthimi ia kalonte né butési dhe pérulési,
prandaj dhe Peréndia tregoi mé qarté pélgimin ndaj tij dhe i dha iniciativén né
gjithcka.

Si cdo vit, té dy asketét shkonin té kalonin gjithé kreshmén né shkretétirén e
madhe té Kutilas, drejt Detit té Vdekur. Njé dité u drejtuan nga Peréndia te njé
shpellé e admirueshme mbi greminég, té cilén e zgjodhén si banesén e tyre dhe e
shndérruan né kishé té Peréndisé népérmjet virtytit shenjtérues, himneve dhe
lutjeve. Pasi kaluan disa kohé pa komunikuar me njeri, duke jetuar vetém me bimeét
gé mbinin atje, u zbuluan nga disa barinj té atyre anéve. Qé atéheré, banorét e
fshatit mé té afért e quanin pér nder té ndihmonin kéta njeréz té Peréndisé. Edhe
murgjit nga Farani filluan t'i vizitonin dhe t'u bashkoheshin atyre gjithmoné e mé
shumé né numér. Por, meqé Efthimi déshironte té géndronte i liré nga ¢cdo lidhje
dhe megé vendi ishte shumé i ngushté gé té organizohej aty jeta eremite e njé
lavre, themeloi rrézé shkémbit njé kinov té drejtuar nga Theoktisti. Ndérsa vetée
géndronte gjithé javén né vetmi né shpellén gé e kishte shndérruar né kishéz. Te
shtunén e té dielén, kur té gjithé mblidheshin pér agripni dhe Liturgji Hyjnore,
meésonte véllezérit dhe priste rréfimin e mendimeve té tyre.

Oshénar Efthimi pérparoi pa pushim né komunikimin intim me Peréndiné dhe mori
si shpérblim pushtetin pér té kryer cudira. Njé dité, kjo ndodhi né vitin 420, me
shenjén e kryqgit shéroi birin e kryetarit té njé bande saracenésh, i cili erdhi dhe e
kérkoi pas njé vegimi gé pati. Barbarét e habitur nga kjo cudi, i rané né kémbé
shenjtit dhe i kérkuan t'u mésonte doktrinén qé i jep njeriut fitoren mbi vdekjen
dhe t'i ndriconte me Pagézimin e shenjté. Disa nga ata iu bashkuan dishepujve té
Efthimit, dhe komandanti i tyre, pasi mori emrin Petro, u bé misionar i zjarrté prané
grupeve nomade té saracenéve, té shpérndara né Palestiné.

Kjo mrekulli e béri emrin e Efthimit té njohur né mbaré vendin. Turma té sémurésh
vraponin ngado, duke e turbulluar atmosferén e jetés sé tij prej eremiti, prandaj ai
vendosi té largohej, me gjithé kémbénguljen e Theoktistit dhe té véllezérve té



tjere, drejt shkretétirés mé té thellé té Rubas, i shogéruar nga Dometiani, i cili ishte
me prejardhje nga Melitina. Pérshkoi shumé vende ku mrekullité e tij kishin
térhequr dishepuj té rinj dhe themeloi manastire. Mé pas u kthye prané shén
Theoktistit dhe géndroi me Dometianin né njé shpellé mbi njé kodér té vogél, né
mes té njé léndine té gjeré e té shkreté (Saheli). Pas pak kohésh, Petroja i dérgoi
njé turmé saragcenésh, té cilét kérkonin té pagézoheshin. Kéta ujgér té shkretétirés
u shndérruan né grigjé shpirtérore té Krishtit dhe nuk donin mé ta braktisnin
shenjtin, dhe e vendosén kampin e tyre té pérhershém diku afér. Ky kamp u bé mé
pas njé episkopaté, qé pati si bari Petron. Efthimi vazhdoi t'i dérgonte Theoktistit
ata gé kérkonin t’i drejtonte shpirtérisht, deri né castin kur Peréndia e urdhéroi me
njé vizion té fillonte té pranonte veté ai nxénés dhe té ngrinte njé lavér te
organizuar sipas modelit té Faranit. Eremitét jetonin té térhequr gjithé javén, jo mé
népér shpella, por né geli té ndértuara nga Petroja dhe saracenét. Ata mblidheshin
pér vigjilien e sé dielés rreth priftit dhe atit té tyre shpirtéror né kishén kushtuar
meé 428 nga kryepiskopi shén Juvenali (kujtimi i tij mé 2 korrik). Njéheré, kur shén
Efthimi celebronte Liturgjiné Hyjnore, njé zjarr nga qielli u shfag mbi Tryezén e
Shenjté dhe i mbuloi até dhe dhjakun e tij Dometian, si njé mbulesé. Me syrin e
mendjes sé& pastruar nga Hiri, ai mund té dallonte qarté ata gé afroheshin
denjésisht te Kungata hyjnore dhe ata qé i kishin shpirtrat té ngarkuar me mékate,
té cilét kungoheshin pér dénimin e tyre; dallonte sekretet e zemrave dhe
profetizonte té ardhmen.

Me gjithé varfériné e madhe té lavrés, shenjti ishte mikprités dhe bujar me
vizitorét. Njé dité, me lutjen e tij béri gé té mbusheshin me buké qilarét e
boshatisur, né sasiné e mjaftueshme pér té ushqgyer 400 pelegriné té ardhur nga
Armenia pér té vizituar bashkatdhetarét e tyre, dhe pér 3 muaj rezervat nuk u
boshatisén. Mrekullive té shumta qé kryente, njeriu i Peréndisé i shtonte pérheré
meésimin rreth bindjes, kémbénguljes né kushtet ku Peréndia na ka vendosur dhe
rreth pendimit, aq sa hiri gé derdhte mbi dishepujt dhe popullin e tij ishte gjithnjé
pér ndértimin dhe pérparimin e tyre né virtyt.

Shén Efthimi ishte né gjithcka model i pérsosur i sjelljes engjéllore dhe né kohét e
turbullta gé rrodhén mes Sinodit té Efesit (431) dhe atij té Kalgedonisé (451), ishte
pér besimtarét kriter i sigurt i sé vértetés dhe shtyllé e orthodhoksisé. Ai dérgoi
disa dishepuj né njérin sinod dhe disa né tjetrin dhe ata luajtén njé rol té
rendésishém. Pas pérfundimit té Sinodit té Kalgedonis€, Theodhosi, njé mashtrues,
arriti ta zaptonte pér 20 muaj fronin e Jerusalemit dhe té térhigte pas né anén e
monofizitéve njé pjesé té madhe té murgjve té Palestinés, pér té cilét terminologjia
e hollésishme e sinodit ishte pak e kuptueshme. Ethimi me dishepujt géndruan té
vetém né mbrojtjen e besés, me gjithé kércénimet dhe akuzat nestoriane. Ashtu si



shén Andoni, shkélgimi i shenjtérisé se tij ishte prova e sé vértetés sé doktrinés sé
tij; gjithashtu, pak nga pak, murgjit mé né zé u radhitén pas tij. Perandoresha
Evdhokia, vejusha e Theodhosit Il, e cila banonte né Palesting, ishte térhequr edhe
ajo nga monofizitét; por gjaté marrjes sé Romés u godit nga fatkegési familjare,
kuptoi gabimin, dhe kérkoi té kthehej né Kishé&, prandaj dérgoi disa emisaré te shén
Simeon Stiliti, prané Antiokisé (1 shtator). Ai e nxiti té kthehej pa humbur kohé né
Orthodhoksi dhe i tha: “Pérse kérkon té nxjerrésh ujé kaq larg, kur je prané
burimit? Ti ke njeriun e Peréndisé, Efthimin, ndig mésimet e tij dhe do té
shpétohesh!”. Pas késaj, ajo ndértoi njé kullé prané lavrés dhe i ndoqgi udhézimet e
Efthimit, sikur té dilnin nga veté goja e Peréndisé. Perandoresha mori nén mbrojtje
besén orthodhokse dhe e mbushi Palestinén bujarisht me dhurimet gé bénte: kisha,
manastire, azile. Asketi i nderuar, i lodhur nga ditét, por i ndezur nga zelli gé jep
Shpirti i Shenjté, drejtonte shumé dishepuj drejt Mbretérisé sé Qiejve, ndér té cilét
numérohen figurat mé té médha té epokés: shén Sava (5 dhjetor), shén Qirjakoja
(29 shtator), shén Gjerasimi (4 mars), dhe njé numér episkopésh. Né moshén 90-
vjecare zbriti pér té vizituar Theoktistin, dhe gqéndroi deri né castet e tij té fundit,
gé te celebronte shérbesén mortore dhe té caktonte njé igumen té ri.

Peréndia i dha gjithashtu té mésonte qé mé pérpara ditén e vdekjes, por nuk tha
asgjé deri ditén ku, sipas zakonit, sado gé ishte né moshé té madhe, duhej té nisej
pér Kreshmén né shkretétiré. Gjaté vigjiljes sé shén Andonit, i mblodhi dishepujt e
vet dhe u dha porosiné e tij té fundit: “Ruajeni gjithmoné si fillim dhe géllim té ¢do
vepre té miré dashuriné e sinqgerté, e cila éshté lidhja e pérsosmérisé. Cdo virtyt
fortifikohet nga dashuria dhe pérulésia, me ndihmén e pérvojés, té kohés dhe té
hirit. Por dashuria kryeson mbi pérulésing, sepse me ané té dashurisé Fjala e
Peréndisé u pérul duke u béré i ngjashém me ne”.

Porositi gjithashtu té falénderonin kurdoheré Peréndiné gé i nxori nga péshtjellimi i
botés dhe i vendosi né kété gjendje té shenjte, né imitim té engjéjve; pastaj zgjodhi
pasuesin e tij, u paratha vdekjen e afért té Dometianit dhe transformimin e lavrés
né kinov. U tregoi vendin se ku do té ndértohej kisha dhe ndértesat, i nxiti té€ mos e
linin pas dore mikpritjen, té ngushéllonin dhe té nxisnin véllezérit e sprovuar nga
tundimet dhe té kryenin me devotshméri té gjitha shérbesat hyjnore. Pasi ndenji 3
dité rresht né shenjtérore, fjeti né page mé 20 janar 473, dhe fytyra e tij ishte e
geté dhe e bardhé, mé tepér engjéllore sesa tokésore.

Fjetjen e tij e pasoi edhe ajo e Dometianit, nxénésit té tij besnik qé prej 50 vjetésh.
Njé grup i madh murgjish, klerikésh dhe laikésh u mblodhén pér varrimin e kétij ati
té shkretétirés. Shumé mrekulli u kryen dhe vazhdojné té kryhen né varrin e tij, gé
u vendos né shpellén ku u ushtrua. Mbaré Kisha erdhi pér ta nderuar Efthimin si njé



nga Etérit e saj mé tée médhenj, sepse, pasi jetoi né vetmi, kurré nuk pushoi sé geni
mbéshtetje e besimit, misionar, ligjvénés i jetés né komunitet dhe ekonom i Hirit té
Peréndisé.

- Déshmor i ri Zaharia -

Me origjiné nga Arta, shén Zaharia ushtronte profesionin e lékuréregjésit né gytetin
e vjetér té Patrés, né Peloponez. Pér arsye té panjohura, ai ishte béré mysliman,
por ruante fshehurazi né shtépi njé libér té titulluar Shpétimi i mékataréve, dhe sa
heré e lexonte, gante i mbytur né lot, duke iu lutur Krishtit t'i tregonte udhén e
pendimit. Mé né fund, duke mos i rezistuar brejtjes sé ndérgjegjes, shkoi té rréfente
mohimin gé kishte béré te njé prift i degjuar pér virtytin e tij dhe i tregoi déshirén
pér té rréfyer Krishtin para turqve. Prifti e késhilloi té ishte i kujdesshém dhe e
porositi té kreshmonte e té lutej pér 40 dité, gé té sprovonte késhtu edhe vendimin
e tij.

Pas 20 ditésh, Zaharia nuk mundi ta pérmbante flakén e dashurisé qé i digjej né
zemér dhe shkoi te prifti, gé té merrte bekimin pér t'u martirizuar. Doli para
gjykateésit, rréfeu getésisht se ishte i krishteré, hoqi turbanin turk dhe e luti t'i jepte
veshje karakteristike té té krishteréve. Duke gené se lajkat ishin pa efekt ashtu si
dhe kércénimet, e burgosén dhe e dénuan me rrahje tri heré né dité. U lumturua gé
u dénua pér dashuriné e Krishtit dhe, sa heré gé e rrihnin, pérsériste kéto fjalé:
“Zot Jisu Krisht, ki méshiré pér mua” dhe, kur dhimbja shtohej, né heshtje ngrinte
syté drejt qiellit.

Njé naté, xhelati ia shtréengoi kémbét né drurin e dénimit derisa ia theu dhe pastaj
shkoi té hante darke, ndérsa martiri i shenjté dha shpirtin te Peréndia. Vendi u
mbush me eré té miré. Té nesérmen, ushtarét ia hodhén trupin né njé pus, qé té
krishterét té mos kishin mundési ta nderonin

